DEPUTACION
OURENSE

COMISION INFORMATIVA ESPECIAL DE CONTAS, FACENDA E RECURSOS
HUMANOS

ACTA da mencionada comisién informativa, correspondente ao dia 21 de xaneiro de 2025
As 16.48 horas do dia 21 de xaneiro de 2025, retinese a Comision Informativa Especial de
Contas, Facenda e Recursos Humanos, en sesién ordinaria, na sala de xuntas da
Deputacién Provincial, coa asistencia dos seguintes deputados e deputadas:

Presidente: D. Luis Menor Pérez

Deputados/as do Grupo Popular:

D.2 Marta N6voa lglesias

D. Rosendo Luis Fernandez Fernandez

D.2 Patricia Torres Madureira

D.2 M.2 del Carmen Gonzalez Quintela

D. Manuel Seoane Rodriguez

Deputadosl/as do Grupo Socialista:

D. Alvaro Vila Aratjo

D.2 Susana Rodriguez Estévez

D. Aurentino Alonso Araujo

D. Emilio Luis Diaz Vidal

Deputados/as do BNG:

D.2 Maria José Mangana Guede

D. Bernardo Varela Lopez

Deputados de Democracia Ourensana:

D. Antonio Fernandez Martin

D. Gonzalo Pérez Jacome

Secretario: D. Juan Marquina Fuentes Fuentes

Interventora: D.2 Begofia Alvarez Matos

Non asiste o deputado do Grupo Popular don Jorge Pumar Tesouro, que é substituido por
don Rosendo Luis Ferndndez Fernandez.

Seguidamente, iniciouse o tratamento dos asuntos incluidos na orde do dia, do xeito que se
reflicte a continuacion:

1°.- APROBACION DA ACTA DA SESION ANTERIOR, CORRESPONDENTE A DO DIA
12 DE DECEMBRO DE 2024.-

Documento asinado electronicamente (Lei 39/2015, de 1 de outubro). A autenticidade deste documento pode ser comprobada
mediante o CSV: 15706314321744440602 en https://sede.depourense.es




DEPUTACION
OURENSE

A Secretaria Xeral deu traslado do borrador da acta da sesién anterior, correspondente a
ordinaria do dia 12 de decembro de 2024.

Non se producen intervencions e, por maioria, a comisién adopta o seguinte acordo:
Aprobar a acta da sesion ordinaria da Comisién Informativa Especial de Contas, Facenda e
Recursos Humanos do dia 12 de decembro de 2024, conforme co borrador elaborado pola
Secretaria Xeral.

2°.- APROBACION INICIAL DO ORZAMENTO DO CONSORCIO DE AUGAS DE
VALDEORRAS E A SUA INTEGRACION NO ORZAMENTO XERAL DA DEPUTACION
PROVINCIAL, PARA O EXERCICIO 2025.

D.? Marta Névoa Iglesias, do Grupo Popular, expon o contido da proposta da Presidencia.

Non se producen intervencions e co voto favorable do Grupo Popular (6) e do Grupo
Socialista (4) e a abstenciéon do BNG (2) e de DO (2), a comision ditamina favorablemente a

adopcion, por parte do Pleno, do seguinte acordo:

1°.- Aprobar inicialmente o orzamento do Consorcio de Augas de Valdeorras para o
exercicio 2025, conforme co proxecto aprobado pola Asemblea do Consorcio o 19 de
decembro de 2024, por importe de 1.805.000,00 euros, co seguinte resumo por capitulos:
Estado de gastos:

Capitulo 1.- Gastos de persoal, 418.638,91 euros.

Capitulo 2.- Gastos bens correntes e servizos, 1.386.061,09 euros.

Capitulo 3.- Gastos financeiros, 300 euros.

Total gastos: 1.805.000,00 euros.

Estado de ingresos:

Capitulo 3.- Taxas, prezos publicos e outros ingresos, 1.805.000,00 euros.

Total ingresos: 1.805.000,00 euros.

O dito orzamento intégrase no orzamento xeral da Deputacion Provincial para todos os
efectos.

2°.- Someter a exposicion publica o orzamento inicialmente aprobado polo prazo de 15 dias
habiles, mediante anuncio no BOP. Durante o dito prazo os interesados poderan presentar
reclamacions ante o Pleno nos termos previstos no artigo 170 do Texto refundido da Lei
reguladora das facendas locais. O orzamento do Consorcio considerarase definitivamente
aprobado se durante o dito prazo non se presentan reclamacions; en caso contrario o Pleno

da Deputacién dispora dun prazo dun mes para revolvelas.

Unha vez aprobado definitivamente o orzamento do Consorcio inserirase, resumido por

capitulos, no BOP, entrando en vigor no exercicio 2025.

3°.- MODIFICACION DA ORDENANZA FISCAL REGULADORA DA TAXA POLA
PRESTACION DOS SERVIZOS DE XESTION, INSPECCION E RECADACION POLA
DEPUTACION PROVINCIAL DE OURENSE

D.2 Marta Névoa Iglesias, do Grupo Popular, expén o contido da proposta da Presidencia.

D. Bernardo Varela Lépez, do BNG, indica que para os concellos da provincia a
tramitacion da recadacidén en executiva pola Deputacion € moi comoda, se ben entende a
postura do ente provincial para unha mellor xestién da recadacion.

D. Aurentino Alonso Aratjo, do Grupo Socialista, pregunta polos concellos que na data
actual tefien delegada soamente a recadacion executiva.

D.? Marta Névoa Iglesias, do Grupo Popular, informa que se trata de sete concellos, e que
moitos deles un Unico imposto. A relacion de concellos que se verian afectados son
Boborés, Carballeda de Valdeorras, Mel6én, Calvos de Randin, Petin, A Teixeira e Xunqueira
de Espadanedo.

Non se producen mais intervencions e co voto favorable do Grupo Popular (6) e a
abstencién do Grupo Socialista (4), do BNG (2) e de DO (2), a comision ditamina
favorablemente a adopcioén, por parte do Pleno, do seguinte acordo:

Primeiro. Aprobar inicialmente a modificacién da Ordenanza fiscal reguladora da taxa pola
prestacion dos servizos de xestidn, inspeccion e recadacion pola Deputacién Provincial de
Ourense, quedando o seu texto integro coa seguinte redaccion:

Ordenanza fiscal reguladora da taxa pola prestacion dos servizos de xestion,
inspeccidn e recadacion pola Deputacién Provincial de Ourense.

Artigo 1.- FUNDAMENTO E NATUREZA

En uso das facultades concedidas polos artigos 106 da Lei 7/1985, do 2 de abril, reguladora
das bases de réxime local e de conformidade co disposto no artigo 132 en relaciéon cos
artigos 20 a 27 do Real decreto lexislativo 2/2004, do 5 de marzo, polo que se aproba o
Texto refundido da Lei reguladora das facendas locais, a Deputacién Provincial de Ourense
establece a taxa pola prestacion dos servizos de xestion, inspeccién e recadacion dos
ingresos de dereito publico competencia das entidades locais e doutras entidades de dereito
publico da provincia de Ourense, que delegaran ou encomendaran ditas competencias na
entidade provincial.

Artigo 2.- FEITO IMPONIBLE

Constitie o feito impofiible da taxa a prestacion de servizos e realizacion de actividades
administrativas necesarias para exercer as funcions de xestion, inspeccion e recadacion dos
ingresos de dereito publico que se deleguen ou encomenden & Deputaciéon Provincial de
Ourense.
Con respecto a delegacion das facultades de xestion tributaria e recadacion en executiva
dos ingresos de dereito publico que sexan de devindicacidon peridédica unicamente se
aceptara esta pola Deputacion Provincial de Ourense se tamén se delega a recadacion en
periodo voluntario dos ditos ingresos
Artigo 3.- SUPOSTOS DE NON SUXEICION
Non estan suxeitos a esta taxa 0s servizos de xestion, inspeccién e recadacion da recarga
provincial sobre o Imposto de Actividades Econdmicas.
Artigo 4.- SUXEITOS PASIVOS
Seran suxeitos pasivos desta taxa, en concepto de contribuintes, os concellos e demais
entidades de dereito publico que deleguen na Deputacion Provincial de Ourense as
facultades de xestidon, inspeccién e recadacion dos seus recursos de dereito publico
(tributarios ou non).
Artigo 5.- BASE IMPONIBLE
A base impoiiible sobre a que se aplicaran as tarifas do artigo 6 vira determinada polo
importe do efectivamente recadado.
Artigo 6.- COTA TRIBUTARIA E TIPO DE GRAVAME

A) Recadacién voluntaria:
A cota tributaria resulta de aplicarlles as cantidades efectivamente recadadas de padréns,
liguidacions, altas e outros ingresos non periddicos o tipo de gravame Unico do 5%.

B) Recadacion executiva
A taxa para satisfacer pola prestacion do servizo de recadacidn en periodo executivo sera o
100% da recarga de prema que pagara o debedor.

C) Servizos de inspeccion
A cota tributaria ser4 o resultado de aplicar un tipo de gravame do 15% aos importes
recadados pola débeda descuberta no exercicio das funcién inspectoras delegadas. No
suposto de que a recadacion se produza en periodo executivo aplicarase asi mesmo un tipo
de gravame do 100% da recarga de prema que pagara o debedor.
Artigo 7.- EXENCIONS E BONIFICACIONS

Non se autorizaran exenciéns nin bonificacibns sobre as cotas que resulten por aplicacién
das tarifas previstas nesta Ordenanza, salvo aquelas que vefian establecidas, con caracter
xeral, nas disposiciéns legais aplicables.

Artigo 8.- DEVINDICACION

A taxa devindicase e nace a obriga de contribuir cando a Deputacion Provincial de Ourense
realiza as funcién descritas no artigo 2 desta Ordenanza, cuxa titularidade lles corresponde
0s concellos e entidades publicas que delegaran a suas competencias na Deputacion de
Ourense.

Artigo 9.- LIQUIDACION E INGRESO

A taxa resultante de aplicar as tarifas previstas nesta Ordenanza aboaranse na data en que
a Deputacion Provincial de Ourense ordene a transferencia dos ingresos por cuxa
recadacion se devindicou a taxa. A Deputacion de Ourense liquida a taxa e notificalle ao
concello ou ao ente acredor, mediante comunicacion trimestral, o volume total de recadacion
e a contia da taxa, ao tempo que ordena a transferencia do importe pola diferenza entre
recursos recadados e taxa liquidada.

Artigo 10.- ANTICIPOS

A Deputacion Provincial de Ourense podera entregarlles anticipos a conta aos entes locais
da provincia que tefian delegada a recadacion voluntaria de tributos e prezos publicos de
vencemento periddico.

O importe dos anticipos a conta poderd alcanzar ata o 75% do recadado en periodo
voluntario do exercicio anterior polos tributos e prezos publicos de devindicacién periddica,
cuxa recadacion tefia encomendada a Deputacion. Excepcionalmente, esta porcentaxe
poderd alcanzar ata o 95% cando se xustifique por parte do concello a existencia dunha
necesidade urxente ou desfase transitorio de tesoureria, e asi sexa apreciado polo 6rgano
competente para a sua concesion. Os anticipos deberan ser solicitados polos entes locais,
non podendo pedirse mais de doce anualmente.

Antes do remate do primeiro trimestre do exercicio seguinte, a Deputacién practicara a
oportuna liquidacion dos servizos tributarios, facéndose efectivo, se é o caso, o saldo que
poida resultar a favor dos concellos, unha vez deducidas as entregas efectuadas a conta. Se
a recadacion efectiva fose inferior as cantidades anticipadas no ano, o saldo negativo
resultante nesta liquidacion final regularizarase ao longo do exercicio seguinte.
DISPOSICION ADICIONAL PRIMEIRA: Sancions en materia de tributos e demais

recursos de dereito publico

O importe das sanciéns que impofia a Deputacién Provincial de Ourense por infraccions
cometidas polos contribuintes ou obrigados 6 cumprimento de obrigas en materia tributaria
ou de calquera outro recurso, corresponderalle, na sta totalidade, & Deputacion de Ourense.
DISPOSICION ADICIONAL SEGUNDA.- Xuros de mora

Os importes recadados por xuros de mora corresponderalles, na sua totalidade, as
administracions titulares dos recursos por cuxa xestion de cobro se recadaron.
DISPOSICION ADICIONAL TERCEIRA.- Custos

Os custos e outros gastos legalmente esixibles 6 obrigado 6 pagamento nos que se incorra
no proceso de recadacion executiva seran ingresos da Deputacion Provincial de Ourense.
DISPOSICION TRANSITORIA PRIMEIRA

As tarifas previstas nesta Ordenanza aplicaranse sobre as liquidacions que se aproben a
favor das entidades delegantes a partir da sta entrada en vigor.

DISPOSICION TRANSITORIA SEGUNDA

Os concellos ou entidades de dereito publico que tefian delegado na Deputacion Provincial
de Ourense as facultades recadacién executiva dalgun ingreso de dereito publico de
devindicacién periddica disporan do prazo dun ano a partir da aprobacion definitiva da
modificacion desta Ordenanza para delegar a recadaciéon voluntaria do dito ingreso de
dereito publico. En caso de non efectuar esta delegacién da recadacién voluntaria no prazo
dun ano, a delegacién da recadacidn executiva deixara de estar vixente, revertendo no
concello ou entidade delegante.

DISPOSICION DERROGATORIA

Queda derrogada a anterior “Ordenanza fiscal reguladora da taxa por prestacion do servizo
provincial de recadacién de tributos municipais” publicada no Boletin Oficial da Provincia de
Ourense n.° 98 de data 30 de abril de 1993.

DISPOSICION FINAL

A presente Ordenanza entrara en vigor ao dia seguinte da sta publicacion no Boletin Oficial
da Provincia de Ourense, permanecendo en vigor ata a sia modificacion ou derrogacion
expresa.

Segundo: Someter o presente expediente e 0 acordo de aprobacion inicial ao tramite de
informacion publica, por un prazo de trinta (30) dias habiles, mediante a insercion de
anuncios no BOP de Ourense, na sede electronica da Deputacion en nun dos xornais de
maior difusién da provincia, todo isto de conformidade co previsto no artigo 17 do Texto
refundido da Lei reguladora das facendas locais. Durante o dito prazo, as persoas

interesadas poderan formular as reclamacions que consideren oportunas, as cales deberan

ser resoltas polo pleno da Corporacion Provincial, a través de acordo de aprobacion
definitiva. No caso de que non se formulasen reclamaciéns en prazo, o acordo de
aprobacion inicial elevarase a definitivo, sen necesidade de acordo plenario expreso.

4°.- EXPEDIENTE NUMERO 1/2025 DE_MODIFICACION DAS BASES DE EXECUCION
DO ORZAMENTO VIXENTE DA DEPUTACION PROVINCIAL DE OURENSE.

D.2 Marta Névoa Iglesias, do Grupo Popular, expén o contido da proposta da Presidencia.

Non se producen intervencions e co voto favorable do Grupo Popular (6) e abstencion do
Grupo Socialista (4), do BNG (2) e de DO (2), a comision ditamina favorablemente a

adopcion, por parte do Pleno, do seguinte acordo:

1°.- Aprobar inicialmente o expediente nimero 1/2025 de modificacion das bases de

execucion do orzamento xeral da entidade para o exercicio 2025, do seguinte xeito:

Primeiro.- BASE 100°.- ANTICIPOS DE PAGAMENTOS A FUNCIONARIOS E PERSOAL
LABORAL FIXO.

Poderanse conceder anticipos reintegrables das retribuciéns liquidas que lle corresponda

percibir ao solicitante, cun tope maximo de 6.000,00 euros.

Estes anticipos solicitaranse mediante instancia, co informe do Negociado de Persoal e da

Intervencidn Xeral, e expedirase a orde de pagamento unha vez aprobada a concesion.

Os reintegros das cantidades anticipadas efectuaranse en 48 mensualidades como maximo,
sen prexuizo de que os interesados poidan entregar maiores sumas para anticipar a

amortizacion.

Mensualmente, ao tempo de facer efectivos os seus haberes, seralles descontados aos
empregados a parte proporcional que proceda.

Segundo.- Base 392.- ANTICIPOS DE CAIXA FIXA, na que se engaden puntualizaciéns e
cambios, motivadas polas incidencias acontecidas nas xustificacions correspondentes ao

exercicio 2024, que queda redactada do seguinte xeito:

1.- Os gastos que se podera atender cos fondos situados como anticipo de caixa fixa son o0s
seguintes: material de oficina non inventariable, mantemento de edificios, instalacions,
material funxible, axudas, gastos de locomocion, subministracibns menores e

arrendamentos de pequena contia.

2.- A contia dos anticipos de caixa fixa que se poidan formalizar non excederd en ningan

caso de 5.000,00 euros por cada caixa.

s

3.- Os diversos centros remitiranlle & Intervenciébn Xeral, cando estea préximo o
esgotamento do anticipo, as contas xustificativas do gasto realizado con cargo ao anticipo

de caixa fixa, para os efectos de reposicion de fondos ata o total do anticipo.

4.- En todo caso, ANTES DO 10 DE DECEMBRO, xustificarase o anticipo e os fondos que

ao remate do exercicio se encontren en poder do receptor do anticipo e deberan ser

reintegrados a conta restrinxida do habilitado.

5.- Os gastos efectuados con cargo a fondos librados como anticipos de caixa fixa que non
excedan de 3.005,06 euros estardn exentos de fiscalizacion previa, de conformidade co
artigo 17 do RD 424/2017.

6.- O seguimento contable dos anticipos farase na forma prevista ha ICAL 2013.

7.- O artigo 190.3 do Real decreto lexislativo 2/2004, do 5 de marzo, polo que se aproba o
texto refundido da Lei reguladora das facendas locais, indica que os perceptores destes
fondos, quedan obrigados a xustificar a aplicacion destas cantidades percibidas ao longo do

exercicio orzamentario no que se constituiu o anticipo de caixa fixa.

Polo tanto, os perceptores de fondos publicos que no exercicio anterior non tiveran
xustificado o anticipo e ingresado os fondos restantes non xustificados na conta bancaria
restrinxida habilitada no prazo estipulado na base 39 das de execucion do orzamento xeral
desta entidade, NON PODERAN SOLICITAR un anticipo de caixa fixa para o exercicio

vixente.

2°.- De acordo co artigo 169 da Lei reguladora das facendas locais, por remision do artigo
177.2 do mesmo texto legal, o expediente sera exposto ao publico, tras o anuncio no Boletin
Oficial da Provincia, por 15 dias, durante os cales os interesados poderdn examinalo e
presentar reclamaciéns ante o Pleno.

O expediente considerarase definitivamente aprobado se durante o citado prazo non se

presentasen reclamacions.

5°.- MOCIONS DE URXENCIA.-. Non se presentan.

6°.- ROGOS E PREGUNTAS.- Non se formulan.

E, as 16.59 horas, dase por finalizada a reunion, redactandose a presente acta que se

asinara electronicamente. Dou fe.

O Secretario Xeral

Docunent o asi nado el ectroni canent e
medi ant e actuaci 6n adm ni strativa
aut omat i zada.

22/ 01/ 2025

